
РОЛЬ ЛИЧНОГО ПРИМЕРА УЧИТЕЛЯ  

В УЧЕБНО – ВОСПИТАТЕЛЬНОМ ПРОЦЕССЕ 

Xülasə. Məqalə çox aktual bir məsələyə həsr olunmuşdur. Müəllif qeyd edir ki, pedaqoji prosesin ən 

mühüm metodlarından biri müəllimin şəxsi nümunəsidir. Nümunə metod olmaqla bərabər, həm də tərbiyə 

vasitəsi olaraq qəbul edilmişdir. Tərbiyə vasitəsi ilə uşaqlarda müsbət əxlaqi keyfiyyətlər formalaşdırılır. 

Müəllim sosial dəyərləri, mədəniyyəti gənc nəslə ötürən şərəfli bir missiyanı yerinə yetirir və müasir 

dövrün tələblərinə müvafiq bilik, bacarıq və vərdişlərini onlarda formalaşdırır. Görüş dairəsi məhdud uşaqla-

rın gözlərini dünyaya açır və uşaqları cəmiyyətin gələcək xeyirxah vətəndaşlarına çevirir. 

Müəllimə nüfuz qazandıran əsas amillər- peşə etikası, şagird şəxsiyyətinə hörmətlə yanaşması və ədəb 

qaydalarını gözləməsidir. Peşə etikası təlim prosesində müəllimdən insanlara münasibətdə humanizm, tərbi-

yəvi tədbirlərdə, demək olar ki, hər yerdə yüksək mədəniyyət, qayğıkeşlik, nikbinlik, nəzakətlilik, xeyirxah-

lılıq, ləyaqət kimi müsbət əxlaqi sifətlərin nümayişini tələb edir. 

Açar sözlər: pedaqoji proses, metod, sosial status, şəxsi nümunə, mənəvi sağlamlıq, ustalıq, 

əməkdaşlıq, humanizm, qayğıkeşlik, liderlik 

Abstract. The author's discourse pertains to a matter of considerable pertinence. She posits that one of 

the most significant pedagogical methodologies is the use of personal example by the teacher. In addition to 

its function as a method, example is also regarded as a means of education. As such, these educational means 

help to form positive moral qualities in children. 

The teacher fulfils a mission of great importance: that of transmitting social values and culture to the 

younger generation, while also shaping in them the knowledge, skills and competences required by the 

modern era. The teacher has the capacity to broaden the horizons of children with limited worldviews and to 

help transform them into conscientious future citizens of society. 

The principal factors that establish a teacher's authority are professional ethics, a respectful attitude 

towards the learner's personality, and adherence to norms of conduct. In accordance with professional ethics, 

teachers are expected to demonstrate humanism in their interactions with others, cultivate a high level of 

culture in educational activities, and embody positive moral qualities such as care, optimism, politeness, 

benevolence, and dignity in nearly all contexts. 

Аннотация. Статья посвящена весьма актуальной проблеме. Автор отмечает, что одним из 

важнейших методов педагогического процесса является личный пример учителя. Личный образец яв-

ляется как методом, так и рассматривается как средство воспитания. Воспитательной процесс способ-

ствует формированию у детей положительных нравственных качеств. 

Учитель выполняет почётную миссию передачи социальных ценностей и культуры подрастаю-

щему поколению, а также формирует у них знания, умения и навыки, соответствующие требованиям 

современности. Он открывает мир для детей с ограниченным кругозором, превращая их в будущих 

добропорядочных граждан общества.  

Основными факторами, обеспечивающими авторитет учителя, являются профессиональная эти-

ка, уважительное отношение к личности учащегося и соблюдение норм поведения. Профессиональ-

ная этика требует от учителя гуманного отношения к людям, проявления высокой культуры в воспи-

тательной деятельности, а также таких положительных нравственных качеств, как заботливость, оп-

тимизм, вежливость, доброжелательность и достоинство практически во всех сферах деятельности. 

Ключевые слова: педагогический процесс, метод, социальный статус, личный пример, 

духовное здоровье, мастерство, сотрудничество, гуманизм, заботливость, лидерство 

Pedaqoji prosesin ən mühüm metodların-

dan biri müəllimin şəxsi nümunəsidir. Nümunə 

metod olmaqla bərabər, həm də tərbiyə vasitəsi 

olaraq qəbul edilmişdir. İnsan tərbiyəsi mürək-

kəb və çətin olmaqla yanaşı həm də uzunmüd-

dətli prosesdir. Tərbiyə vasitəsi ilə uşaqlarda 

müsbət əxlaqi keyfiyyətlər formalaşdırılır. 

Pedaqoji ədəbiyyatların əksəriyyətində 

müəllim və ya tərbiyəçinin nümunəsi, tarixi nü-

munələr, ədəbi-bədii nümunələr və ətrafdakı in-

sanların nümunəsi olmaqla nümunənin dörd 

növü qeyd edilmişdir. 

Şagird şəxsiyyətinin formalaşdırılmasında 

müəllim və ya tərbiyəçinin şəxsi nümunəsi ön 

plana çəkilir. Müəllimin şəxsi nümunəsi şagird-

lərin formalaşmaqda olan psixologiyasına güclü 

təsir göstərir. Rus pedaqojisinin atası adlandırı-

lan K.D.Uşinskinin təbirincə desək, tərbiyəçinin 

uşaq ruhuna təsiri elə bir qüvvəyə malikdir ki, 

onu nə dərsliklər, nə nəsihətlər, nə də rəğbətlən-

dirmə və cəza əvəz edə bilməz.  

Təlim prosesinin əvəzolunmaz siması olan 

müəllimin pedaqoji fəaliyyəti böyük təsir gücü-

nə malikdir. Dünyada nə qədər sənət varsa, mü-

əllimlik sənəti onların hamısından üstündür. 

Çünki bütün sənət adamlarının hamısı müəlli-

min fəaliyyəti sayəsində həyata vəsiqə almışlar. 

Cəmiyyətdəki sosial statusundan asılı olmaya-

raq müəllim şagird şəxsiyyətinin formalaşma-

sında iştirak edir. Ona görə də qüdrətli zəka sa-

hibləri, pedaqoji elmin korifeyləri, işıqlı şəxsiy-

yətlər müəllimləri yeniyetmə və gənclərin təlim-

tərbiyəsində istiqamətverici qüvvə hesab etmiş 

və müəllimlik peşəsini uca tutmuşlar. Hətta 

Ümummilli Liderimiz H.Ə.Əliyev həyatını mü-

əllimliyə həsr etmiş insanları xalqına, millətinə 

sədaqətli, fədakar, qəhrəman insanlar adlandır-

mışdır. Bu şərəfli, çətin yolun yolçularının hər 

bir insanın həyatında və eyni zamanda cəmiy-

yətdəki rolunu hələ də dərindən dərk etməmişik 

və onların həqiqi qiymətini verə bilməmişik. 

Baxmayaraq ki, gəncliyi həyata hazırlayan, on-

larda müsbət əxlaqi keyfiyyətlər aşılayan, gecə-

sini-gündüzünü müəllimliyə həsr edən bu sənət 

sahibləri cəmiyyətin ən nüfuzlu nümayəndələri-

dir. Müəllim sosial dəyərləri, mədəniyyəti gənc 

nəslə ötürən şərəfli bir missiyanı yerinə yetirir 

və müasir dövrün tələblərinə müvafiq bilik, ba-

carıq və vərdişlərini onlarda formalaşdırır. Gö-

rüş dairəsi məhdud uşaqların gözlərini dünyaya 

açır və uşaqları cəmiyyətin gələcək xeyirxah və-

təndaşlarına çevirir. Öz fiziki sağlamlığımızı hə-

kimlərə etibar ediriksə, mənəvi sağlamlığımızı 

müəllimlərə etibar edirik. Odur ki, deyə bilərik 

ki, müəllimlik ən məsuliyyətli və çətin peşədir. 

Həyatda hansı peşə sahibi səhv edərsə tez bir 

zamanda öz səhvini düzəldə bilər. Tək bircə hə-

kimlərin və müəllimlərin öz peşə fəaliyyətində 

buraxdığı səhvlər düzəldilə bilməz. Çünki həki-

min səhvi insan həyatını itirməklə nəticələnərsə, 

müəllimin buraxdığı səhv bütövlükdə bütün bə-

şəriyyətin faciəsinə çevrilə bilər. 

Qədim yunan filosoflarının da müəllimlər 

haqqında qiymətli fikirləri olmuşdur. Bunlardan 

biri də Platon olmuşdur. Platon müəllimin rolunu 

belə qiymətləndirmişdir: “Əgər bir naşı pinəçi 

ayaqqabını pis tikərsə, bundan yalnız bir afinalı 

zərər çəkə bilər, yox, əgər müəllim səhv edərsə 

bundan bütöv Yunanıstan zərər çəkər.” Odur ki, 

müəllim öz peşə fəaliyyətində son dərəcə diqqətli 

olmalıdır ki, heç bir səhvə yol verməsin. 

Müəllimlik eyni zamanda mürəkkəb pe-

şədir, çünki həyatı boyu bir-birinə bənzəməyən 

uşaqlarla, müxtəlif xarakterə malik valideynlərlə 

çalışmaq məcburiyyətindədir. Bu səbəbdən seçdi-

yi peşə onlardan ustalıq, ünsiyyət bacarığı, əmək-

daşlıq mədəniyyəti və səbir tələb edir [2. s. 223]. 

Müəllimin qazandığı müvəffəqiyyətin 

əsas səbəblərindən biri pedaqoji prosesdə şa-

girdləri ilə səmimi, qarşılıqlı, emosional müna-

sibətlər yaratmasıdır. Bu cür münasibətlərin ya-

radılması müəllimin pedaqoji etikasının olması 

ilə əlaqədardır. Pedaqoji etikası olan müəllim 

şagirdlərlə qarşılıqlı münasibətdə pedaqoji 

əməkdaşlığa da nail olur. Görkəmli alman şairi 

V.Höte müəllim haqqında çox qiymətli fikirlər

söyləmişdir. O, yazırdı ki, “Kim dərs deyirsə biz

ona müəllim deyirik. Lakin fikirləşmək lazımdır

ki, hər dərs deyən insan müəllimlik ləyaqətini,

şərəfini doğrulda bilməz”.

Müəllimə nüfuz qazandıran əsas amillər- 

peşə etikası, şagird şəxsiyyətinə hörmətlə yanaş-

ması və ədəb qaydalarını gözləməsidir. Peşə etika-

sı təlim prosesində müəllimdən insanlara müna-

sibətdə humanizm, tərbiyəvi tədbirlərdə, demək 

olar ki, hər yerdə yüksək mədəniyyət, qayğıkeşlik, 

nikbinlik, nəzakətlilik, xeyirxahlılıq, ləyaqət kimi 

müsbət əxlaqi sifətlərin nümayişini tələb edir. 

Hətta Təhsil Nazirliyi 2014-cü il 16 may tarixində 

“Müəllimin etik davranış Qaydaları” adlı tarixi 

qərar vermişdir. Bu qanuna əsasən hər bir fənn 

müəllimi dövlətin və cəmiyyətin maraqlarını 

rəhbər tutaraq öz peşəsini səmərəli yerinə yetirmə-

lidir. Bu onun vətəndaşlıq borcudur. Eyni zaman-

da hər bir vətəndaş üçün müəllim vicdanlılıq nü-

munəsi göstərməyə borcludur. 

Müəllim həm peşəkar fəaliyyəti, həm də 

şəxsi nümunəsi ilə bütün şagirdlərin, tələbələrin, 

valideynlərin Azərbaycan Respublikasının təhsil 

sisteminə, təhsil işçilərinə və təhsil müəssisəsinə 

inamını artırmalıdır. Öz peşə fəaliyyətində mü-

əllimlik adına, nüfuzuna azacıq da olsa xələl gə-

tirəcək hərəkətlərə yol verməməli, hamıya nü-

munə olmağa çalışmalıdır. Ömrü boyu nümunə-

vi davranış sərgiləməli, təhsilalanlarla, məktəbin 

rəhbərliyi ilə, həmkarları ilə, valideynlərlə mü-

nasibətində xeyirxah, nəzakətli, təmkinli və diq-

qətli olmalıdır. Peşəkar fəaliyyəti boyu ona edi-

lən iradlara, tənqidi fikirlərə hörmətlə yanaşma-

lı, düzgün qiymətləndirməli və iradlardan düz-

gün nəticə çıxarmalıdır [5. s. 361-361]. 

Səmimi, intizamlı, çalışqan və təşəbbüs-

karlığı ilə seçilməli, geyimi və xarici görkəminə 

görə hər zaman nümunə olmalıdır. Müəllimlik 

nümunəsi müəllimdən qərəzsiz olmağı, etnik 

mənsubiyyətinə, irqinə, cinsinə, dilinə, dininə, 

əqidəsinə, sosial mənşəyinə görə istər təhsil 

alanlara, istərsə də təhsil prosesinin digər işti-

rakçılarına münasibətdə ədalətli olmağı və fərq 

qoymamağı tələb edir. Müəllim adını uca tutma-

lı, şərəf və ləyaqətini qorumalı, tutduğu vəzifə 

səlahiyyətlərindən kənar işlərə müdaxilə etmə-

məlidir. Şagird nailiyyətlərini qiymətləndirərkən 

obyektivliyi gözləməli, şagirdlərinə nöqsanları-

na görə qiymətlə cəza verməməlidir. Müəllim 

bilməlidir ki, ona hörmət qazandıran mühüm 

keyfiyyətlərdən bəlkə də ən birincisi ədalətlilik-

dir. Müəllimin şəxsi nümunəsində ən mühüm 

müsbət keyfiyyətlərdən biri də nitqində təhqir-

edici, kobud ifadələrdən istifadə etməməsi, ən 

kiçik qüsuruna görə şagirdə cəza verməməsi, 

onların şərəf və ləyaqətini alçaldacaq hərəkətlər-

dən çəkinməsidir. 

Parta arxasında oturan hər bir şagirdi gələ-

cəyin məşhur həkimi, müəllimi, memarı, rəssa-

mı, mühəndisi kimi görməli və müəllim şagird-

lərinin yaddaşında sevdiyi, sirrini əmanət etdiyi 

bir şəxs olmalıdır. Təlim prosesində müəllim tək 

şagirdlərinə, tələbələrinə bilikləri ötürən deyil, 

eyni zamanda özünün şəxsi nümunəsi ilə onlara 

həyat dərsi keçən bir şəxsiyyətdir. Müəllimin 

danışığı, davranışı, geyim mədəniyyəti, şəxsi 

nümunəsi, şagirdlərə münasibəti, milli-mənəvi 

dəyərlərə göstərdiyi diqqəti təlim prosesinin ən 

vacib amillərindəndir. 

Statistik göstəricilər təsdiq edir ki, müəlli-

min peşə keyfiyyətləri şagird şəxsiyyətinin forma-

laşdırılmasında önəmli komponentdir [9.s. 59].  

Hətta dünya ölkələri üzrə aparılan tədqiqat-

lar onu deməyə əsas verir ki, müəllimlərin şəxsi 

nümunəsi ilə şagirdlərin davranışları və akademik 

nailiyyətləri arasında güclü əlaqələr vardır. 

QESD-nin 2012-ci ildə PİSA tədqiqatlarında fikri 

soruşulan 67 faiz şagird təlim prosesində qazan-

dıqları uğurları müəllimlərin şəxsi nümunəsi ilə 

əlaqələndirmişlər. Bu rəqəm bizim ölkəmizdə 45 

faiz təşkil etmişdir. Rəqəmlər arasındakı bu fərq 

bütün fənn müəllimlərinin öz şagirdləri, tələbələri 

üzərində daha dərin iz buraxması üçün onların fər-

di xüsusiyyətlərinin inkişaf etdirilməsinə daha çox 

ehtiyac olduğunu bildirir. Müəllimlərin şəxsi nü-

munəsi yalnız həm akademik nailiyyətlərdə, həm 

də yeniyetmə və gənclərin emosional, sosial inki-

şafında da mühüm rola malikdir. Məsələn, bizim 

fikrimizcə müəllimlərindən davranış və milli də-

yərlər baxımından müsbət nümunə görən təhsil-

alanlar təhsil aldıqları müəssisənin nizam-intizam 

qaydalarına əməl edərək şəxsi nümunə göstərmə-

yə çalışırlar. Hətta təhsilalanlar daha çox sevdiklə-

ri müəllimin dərsini yaxşı oxuyur. Buradan belə 

nəticəyə gəlmək olar ki, müəllimə olan sevgi fən-

nə olan sevgidən öncə yaranır. Müəllim başa düş-

məlidir ki, o ixtisasını mükəmməl bilməklə kifa-

yətlənməməli, tələbələrinin və ya şagirdlərinin 

qəlbinə yol tapmalı, özünü onlara sevdirməlidir. 

Onu qeyd edək ki, bəzən ölkəmizin təhsil 

müəssisələrində nizam-intizam problemi ilə qar-

şılaşan uşaqların təxminən 65 faizi müəllim-şa-

gird-tələbə arasındakı ünsiyyətin zəif olmasın-

dan şikayət edirlər. Bu vəziyyət müəllim-şagird, 

müəllim-tələbə münasibətlərinin yenidən qurul-

masını, ayrı-ayrı fənn müəllimlərinin empati 

qurmasını və fəal olmasını tələb edir. Dövlət və 

cəmiyyət də müəllimin şəxsi nümunəsinin təsiri-

ni daha da artırmaq üçün öz dəstəyini göstərmə-

lidir. Ölkəmizdə hələ də müəllimlərin peşə key-

fiyyətlərinin yüksəldilməsi üçün ayrılan vəsait 

beynəlxalq standartlara uyğun deyildir. Odur ki, 

Azərbaycanda müəllimlərin liderlik fəaliyyətlə-

rini daha da artırmaq və onların təhsilalanlar 

üçün nümunəvi şəxsiyyətlər olması naminə xü-

susi proqramların hazırlanmasına ehtiyac vardır. 

Müəllimlərin şəxsi nümunəsi təhsilalanlarda tək 

təlim prosesinə deyil, eyni zamanda həyatda 

doğru-düzgün davranma modelinə maraq oya-

dır. Bunu bir çox ölkələrin təhsil sistemində gö-

rürük. Bu səbəbdən Finlandiyada aparılan tədqi-

qatların nəticəsinə baxsaq görərik ki, aparılan 

tədqiqatların nəticəsi göstərir ki, müəllimin yük-

sək davranış nümunəsi göstərdiyi şagirdlərin 85 

faizi bir çox sosial layihələrdə həvəslə iştirak 

edirlər. Bizim respublikamızda isə bu rəqəm 30 

faizdən də aşağı səviyyədədir. Bu isə sosial mə-

suliyyətlə müəllimlərin şəxsi nümunəsi arasında 

əlaqələrin zəif olduğundan xəbər verir. 

Hal-hazırda ölkəmizdə təhsil sahəsində 

aparılan islahatlar müəllimlərin şəxsi nümunəsi-

nin gücləndirilməsinə istiqamətləndirilməlidir. 

Peşəkar, şəxsi inkişafları üçün münbit şərait ya-

radılarsa, onların şagirdlərə, yaxud tələbələrə 

müsbət təsiri daha da güclənər. Bu cür təsir 

nəinki onların akademik nailiyyətlərində, eyni 

zamanda həyatda qazanacaqları uğurlarında öz 

əksini tapacaq.  

Sonda qeyd etmək istərdik ki, təlim pro-

sesində müəllimin şəxsi nümunəsi şagirdlərin-

tələbələrin gələcək yolunu işıqlandıran bir mə-

şəldir və bu məşəlin daha da işıqlı olması hər bir 

azərbaycanlının müqəddəs arzusudur. 

Nəticə. Ölkəmizdə təhsil sahəsində aparı-

lan islahatlar müəllimlərin şəxsi nümunəsinin 

gücləndirilməsinə istiqamətləndirilməlidir. Pe-

şəkar, şəxsi inkişafları üçün münbit şərait yara-

dılmalı, onların şagirdlərə, yaxud tələbələrə 

müsbət təsiri daha da gücləndirilməlidir. Bu cür 

təsir nəinki onların akademik nailiyyətlərində, 

eyni zamanda həyatda qazanacaqları uğurların-

da öz əksini tapacaq. 
Problemin aktuallığı. Təlim prosesində 

müəllim tək tələbələrinə bilikləri ötürən deyil, eyni 

zamanda özünün şəxsi nümunəsi ilə onlara həyat 

dərsi keçən bir şəxsiyyətdir. Müəllimin danışığı, 

davranışı, geyim mədəniyyəti, şəxsi nümunəsi, şa-

girdlərə münasibəti, milli-mənəvi dəyərlərə göstərdi-

yi diqqəti təlim prosesinin ən vacib amillərindəndir. 

Odur ki, hal-hazırda təlim prosesində müəllimin şəx-

si nümunəsi mühüm aktuallıq kəsb edir. 

Problemin elmi yeniliyi. Dövlət və cəmiyyət 

müəllimin şəxsi nümunəsinin təsirini daha da artır-

maq üçün öz dəstəyini göstərməlidir. Ölkəmizdə 

hələ də müəllimlərin peşə keyfiyyətlərinin yüksəldil-

məsi üçün ayrılan vəsait beynəlxalq standartlara uy-

ğun deyildir. Odur ki, Azərbaycanda müəllimlərin li-

derlik fəaliyyətlərini daha da artırmaq və onların təh-

silalanlar üçün nümunəvi şəxsiyyətlər olması naminə 

xüsusi proqramların hazırlanmasına ehtiyac vardır. 

Problemin praktik əhəmiyyəti. Hal-hazırda 

ölkəmizdə təhsil sahəsində aparılan islahatlar müəl-

limlərin şəxsi nümunəsinin gücləndirilməsinə, onla-

rın şagirdlərə, yaxud tələbələrə müsbət təsiri daha da 

güclənər. 

